
Avni Islami: Beogradi po tenton té riformésojé
harrativén pér sulmin né Banjské

Me rastin e pérvjetorit t& ngjarjeve né Banjské, eksperti i sigurisé Avni Islami ka reaguar ndaj deklaratave t& Petar
Petkovigit, drejtor i sé ashtuquajturés Zyré pér Kosovén né Qeveriné e Serbisé.

Né njé postim né& Facebook, Islami deklaroi se géndrimet e Petkovigit synojné té ndryshojné ményrén se si
paraqitet sulmi né Banjské, duke pérdorur, sipas tij, metoda t& dizinformimit dhe propagandés asimetrike.

Ai vlerésoi se pérgendrimi i Beogradit te ményra e vdekjes sé tre anétaréve té grupit té armatosur shérben pér té
larguar vémendjen nga pérgjegjésia pér organizimin, financimin dhe armatosjen e kétij formacioni paramilitar.

Sipas Islamit, ky grup cenoi drejtpérdreijt rendin kushtetues dhe siguriné e Republikés s& Kosovés, ndérsa gjaté
sulmit u vra né krye té detyrés rreshteri i Policisé sé Kosovés, Heroi Afrim Bunjaku.

Eksperti i sigurisé iu referua edhe pretendimeve t& Petkoviqit pér “ekzekutime té t& burgosurve” dhe mungesé
transparence, duke i cilésuar ato si taktika t€ luftés hibride. Sipas tij, kéto pretendime synojné ta paragesin
agresorin si viktimé dhe t& démtojné besueshmériné e institucioneve legjitime té sigurisé dhe drejtésisé né
Kosové, té cilat drejtuan operacionin né bashképunim t& ngusht& me partnerét ndérkombétaré.

Islami tha gjithashtu se pyetjet pér rolin e EULEX-it apo t€ patologéve serbé shpérfillin faktin qé Kosova ka
sovranitet té ploté juridik dhe profesional pér t& zhvilluar hetime té pavarura, né pérputhje me standardet mé té
larta evropiane.

Ai shtoi se pérpjekjet pér t'i paragitur personat gé hyné né veri me armatim té réndé ushtarak si “jo-terroristé” dhe
peér t'i glorifikuar ata tregojné se Beogradi nuk €shté i interesuar pér té vértetén juridike. Né vend té késaj, sipas
Islamit, synohet ndértimi i njé narrative politike té rrezikshme, e cila mbron strukturat kriminale dhe kércénon
stabilitetin afatgjaté né rajon.

